
2020 ОН 

ЗӨРЧИЛ ШАЛГАН ШИЙДВЭРЛЭХ ТУХАЙ ХУУЛЬД НЭМЭЛТ,

 ӨӨРЧЛӨЛТ ОРУУЛАХ ТУХАЙ ХУУЛИЙН ТӨСӨЛД
 ХИЙСЭН ЗАРДЛЫН ТООЦООНЫ ТАЙЛАН
Хууль тогтоомжийн тухай хуульд заасны дагуу ХЗДХЯ-наас боловсруулсан Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийг
 баталсан нөхцөлд түүнийг хэрэгжүүлэхтэй холбогдон гарах зардлыг Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар батлагдсан Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал /цаашид “аргачлал” гэх/-ын дагуу тооцлоо.

Энэхүү үнэлгээний зорилго нь иргэн, хуулийн этгээд, төрийн байгууллагад үүсэх зардлын ачааллыг тооцож, цаашид гарах ачааллыг багасгах санал боловсруулахад оршино.
Уг аргачлалын Ерөнхий зүйлийн 1.5-д заасан журмын дагуу зардлыг төрийн байгууллагын зардал, хуулийн этгээдийн зардал, иргэнд үүсэх зардал гэсэн гурван төрлөөр тооцдог боловч тус хуулийн төслөөр хувь хүн, хуулийн этгээдэд шинээр тодорхой зардал үүсгэхгүй бөгөөд төрийн байгууллагад зарим тодорхой зардал үүсгэхээр тусгасан байна.
Хуулийг хэрэгжүүлэхтэй холбогдон гарах зардлыг тооцоход доор дурдсан нийтлэг зарчмыг баримтлан ажилласан:

· Төрийн байгууллагад хүлээлгэсэн үүрэг нэг бүрийг оновчтой тодорхойлох;

· Үүрэг гүйцэтгэхэд зарцуулах хугацааг тогтооход бодитой хандах;

· Бодит тоо баримт, мэдээлэлд тулгуурлах;

· Аргачлалд заасан тооцоо хийх үе шатыг баримтлах.
 
НЭГ. ЭРХ БҮХИЙ АЛБАН ТУШААЛТНЫ СУРГАЛТ БОЛОН МЭРГЭЖЛИЙН

ҮНЭЛГЭЭТЭЙ ХОЛБООТОЙ ҮҮСЭХ ЗАРДЛЫН ТАЛААР

Хуулийн төсөлд “Эрх бүхий албан тушаалтны мэргэшлийн түвшинг 2 жил тутам үнэлэх бөгөөд Улсын байцаагчийн мэргэжлийн түвшинг үнэлэх журмыг тухайн салбарын асуудлыг эрхэлсэн Засгийн газрын гишүүн батална.”гэж, мөн “Хэрэг бүртгэлтийг удирдах албан тушаалтан нь үйл ажиллагаа, мэргэшлийн үнэлгээний үр дүнг харгалзан улсын байцаагчийг зохих шатны сургалтад хамруулах, улсын байцаагчийн эрхийг түдгэлзүүлэх, цуцлах эсэх асуудлыг тухай бүр шийдвэрлэнэ.” гэж тус тус заасан байна. 

2019 оны 1 дүгээр сарын 01-ний өдрөөс хэрэгжиж эхэлсэн Төрийн албаны тухай хуульд
 төрийн албан хаагчийг мэргэшүүлэх болон албан тушаалын сургалтанд хамруулахаар заасан байна. 

Төрийн албаны тухай хуулиас:

	            24 дүгээр зүйл.Мэргэшүүлэх багц сургалт
24.1.Мэргэшүүлэх багц сургалтын агуулга, хөтөлбөрийг тухайн албан тушаалын онцлог, хариуцсан ажил, гүйцэтгэх чиг үүргийг харгалзан төрийн албаны төв байгууллага, Засгийн газар хамтран батална.

24.2.Мэргэшүүлэх багц сургалтыг Засгийн газрын харьяа төрийн албаны сургалтын байгууллага хариуцан зохион байгуулна.

29 дүгээр зүйл.Албан тушаалын ажлын байрны сургалт
29.1.Иргэнийг төрийн албан тушаалд томилсны дараа богино болон дунд хугацааны сургалтад хамруулна.

29.2.Энэ хуулийн 29.1-д заасан сургалтыг Засгийн газрын харьяа төрийн албаны сургалтын байгууллага хариуцан зохион байгуулна. 

29.3.Энэ хуулийн 29.1-д заасан сургалтын агуулга, хөтөлбөрийг төрийн албаны төв байгууллагын саналыг үндэслэн Засгийн газар тодорхойлно.




Эрх бүхий албан тушаалтныг зохих шатны сургалтанд хамруулах асуудлыг төрийн албаны шаталсан сургалтын тогтолцоонд хамруулан шийдвэрлэх боломжтой байх тул сургалтын чиглэлээр нэмэлт зардал гарахгүй хэмээн тооцож байна. 

Албан хаагчдын мэргэжил, ур чадварыг үнэлэх асуудал нь төрийн байгууллагын зохион байгуулалтын үндсэн үүргийн нэг тул хуулийн төсөлд тусгасан улсын байцаагчийн мэргэжлийн ур чадварыг 2 жил үнэлэх ажлыг тухайн байгууллага өөрийн төсөв болон хүний нөөцийн хүрээнд зохион байгуулах боломжтой хэмээн үзэж байна. 

1. Хуулийн төсөлд зөрчил шалган шийдвэрлэх эрх бүхий байгууллагын үйл ажиллагаанд олон нийтийн хяналтыг хэрэгжүүлэх ажиллах чиг үүрэг бүхий Хяналтын зөвлөл ажиллахаар заасан байна. 
Тус зөвлөл нь  орон тооны бус 5-7 хүний бүрэлдэхүүнтэй байх бөгөөд гишүүдэд тодорхой урамшуулал олгохоор байна. 
Иймд тус Зөвлөлийг ажиллуулахтай холбоотой тусгайлан орон тоо бий болгох шаардлагагүй бөгөөд зөвлөлийн ажлын албаны чиг үүргийг холбогдох мэргэжилтний чиг үүрэгт хамруулан хавсарган гүйцэтгүүлэх боломжтой байна. 

Тус зөвлөл нь жилд 2 удаа хуралдах бөгөөд дүгнэлт, зөвлөмжийг хамтын хэлбэрээр гаргана. 

Иймд зөвлөлийн гишүүдэд хагас жил тутам хөдөлмөрийн хөлсний доод хэмжээтэй
 дүйцэхүйц хэмжээний урамшуулал олгоно гэж тооцвол жилд нэг гишүүнд 840,000 төгрөг, гишүүдэд нийт 4.200.000- 5.880.000 төгрөгний урамшуулал олгохоор байна. 

Мэдээллийн нэгдсэн сан бүрдүүлэх талаар хбайгууллагад үүрэг хүлээлгэсэн бөгөөд энэхүү үйл ажиллагааг Гэмт хэрэг, зөрчлөөс урьдчилан сэргийлэх тухай хуулийн
 23.1-т “Гэмт хэрэг, зөрчлийн мэдээллийн нэгдмэл байдлыг хангах, шалтгаан, нөхцөлийг тогтоох, урьдчилан сэргийлэх нэгдсэн бодлого боловсруулах, иргэнд шуурхай үйлчилгээ үзүүлэх зорилгоор хууль сахиулах, прокурор, шүүхийн захиргааны байгууллага нь гэмт хэрэг, зөрчлийн цахим мэдээллийн нэгдсэн сан бүрдүүлж, ашиглана.” гэж заасантай уялдуулан хэрэгжүүлэх боломжтой байна. 
Өөрөөр хэлбэл, мэргэжлийн хяналтын байгууллага нь зөрчил шалган шийдвэрлэх эрх хэмжээний хүрээнд зөрчлийн талаарх мэдээллийн сан бүрдүүлэх үүрэгтэй бөгөөд энэ хүрээнд төрийн хяналт шалгалтын ажиллагаа, шийдвэрийг зөрчлийн мэдээллээс тусад нь бүртгэх тул тусгайлан төсөв зарцуулах шаардлагагүйгээр хэрэгжүүлэх боломжтой хэмээн үзэж байна. 
ХОЁР. ЗӨРЧЛИЙН ХЭРГИЙГ ШИЙДВЭРЛЭХ ШҮҮХ ХАРЬЯАЛЛЫН ӨӨРЧЛӨЛТЭЙ ХОЛБООТОЙ ҮҮСЭХ ЗАРДЛЫН ТАЛААР
ЗШШТХ-д шүүх нь зарим  зөрчлийн хэргийг анхан шатны журмаар
, харин эрх бүхий албан тушаалтны шийтгэл оногдуулсан, шийтгэлээс чөлөөлсөн шийдвэрийг оролцогчийн гаргасан гомдол, прокурорын дүгнэлтээр хянан шийдвэрлэхээр
 тус тус заасан байна. 

Шүүхийн статистик мэдээллээр 2018 онд эрүүгийн хэргийн анхан шатны шүүхүүд 13110 хүн, хуулийн этгээдэд холбогдох 12981 зөрчлийн хэрэг хүлээн авч 129563 зөрчлийн хэрэг хянан
шийдвэрлэсэн байна. Үүнээс 12901 хүн, 3 хуулийн этгээдэд шийтгэл оногдуулж, 127 хүнд холбогдох зөрчлийн хэргийг хэрэгсэхгүй болгож, 53 хүнийг шийтгэлээс чөлөөлсөн байна. 
Зөрчил үйлдсэн этгээд, хохирогч, тэдгээрийн хууль ёсны төлөөлөгч буюу өмгөөлөгчийн гаргасан гомдлоор, эсхүл прокурорын дүгнэлтээр 490 шийдвэрийг хянасан байна.

Үүнээс 
· 79 буюу 16.1 хувьд нь хэвээр үлдээж;
· 98 буюу 20.0 хувьд нь өөрчлөлт оруулж;
·  312 буюу 63.7 хувийг нь хүчингүй болгож, 1 хүнийг шийтгэлээс чөлөөлсөн байна. 
2018 онд шүүх эрх бүхий албан тушаалтны шийдвэрийг хянаад хэвээр үлдээсэн үзүүлэлт өмнөх оныхоос 74-өөр буюу 48.4 хувиар буурсан бол өөрчлөлт оруулсан нь 43-аар буюу 78.2 хувиар, хүчингүй болгосон нь 261-ээр буюу 6.1 дахин өссөн дүнтэй байна.

Захиргааны хэргийн анхан шатны шүүхийн шийдвэрлэснээс:  
· 1638 хэргийн 416 хэрэг буюу 25.4 хувийг газрын маргаан;
· 335 хэрэг буюу 20.4 хувийг төрийн албаны маргаан;
·  154 хэрэг буюу 9.4 хувийг ашигт малтмалтай холбоотой маргаан;
· 65 хэрэг буюу 3.9 хувийг үл хөдлөх эд хөрөнгийн улсын бүртгэлтэй холбоотой маргаан
·  62 хэрэг буюу 3.7 хувийг төрийн хяналт шалгалттай холбоотой маргаан,;
· 61 хэрэг буюу 3.7 хувийг тендерийн маргаан;
· 59 хэрэг буюу 3.6 хувийг татварын маргаан;
·  43 хэрэг буюу 2.6 хувийг нийгмийн даатгалтай холбоотой маргаан,;
· 22 хэрэг буюу 1.3 хувийг иргэний бүртгэлтэй холбоотой маргаан тус тус эзэлж байгаа нь нийт хянан шийдвэрлэсэн хэргийн 74.3 хувь байна.

Мөн ЗШШТХ-д тухайн зөрчлийг ямар албан тушаалан харьялан шалган шийдвэрлэснээс хамаарч  шүүхийн харьяаллыг дараах байдлаар тогтоосон байна.

	Шүүхийн харьяалал
	Эрх бүхий албан тушаалтан



	1
	Эрүүгийн хэргийн шүүх
	1. Консулын эрх бүхий албан тушаалтан 

2. Хилийн төлөөлөгч, орлогч, туслах

3. Төрийн тусгай хамгаалалтын эрх бүхий ажилтан

4. Аймаг, нийслэл, дүүргийн цэргйн штабын дарга

5. Тагнуулын байгууллагын эрх бүхий ажилтан

6. Олон нийтийн цагдаа

7. Цагдаагийн байгууллагын эрх бүхий алба хаагч

8. Ахлах шийдвэр гүйцэтгэгч

9. Гадаадын иргэний хяналтын улсын байцаагч

10. Хүүхдийн эрхийн улсын байцаагч

11. Хорих ангийн эрх бүхий ажилтан

12. Авлигатай тэмцэх байгууллагын эрх бүхий албан тушаалтан 

	2
	Захиргааны хэргийн шүүх
	1. Гамшгаас хамгаалах улсын хяналтын байцаагч

2. Мэргэжлийн хяналтын улсын байцаагч

3. Гаалийн улсын байцаагч

4. Татварын улсын байцаагч 

5. Оюуны өмчийн улсын байцаагч

6. Нийгмийн даатгалын улсын байцаагч

7. Шударга өрсөлдөөн, хэрэглэгчийн төлөө газрын улсын байцаагч

8. Гал түймрийн улсыг байцаагч

9. Санхүүгийн зохицуулах хорооны хянан шалгагч

10. Монгол банкны хянан шалгагч

11. Улсын бүртгэлийн хяналтын улсын байцаагч

12. Архив, албан хэрэг хөтлөлтийн хяналтын улсын байцаагч

13. Нягтлан бодох бүртгэлийн улснын байцагч

14. Статистикийн улсын байцаагч

15. Нислэгийн аюулгүй ажиллагааны хяналт хариуцсан байцаагч

16. Төмөр замын тээврийн улсын байцаагч

17. Хадгаламжийн даатгалын корпорацийн хянан шалгагч

18. Улсын байцаагчийн эрхтэй байгаль хамгаалагч

19. Санхүүгийн мэдээллийн улсын байцаагч 


Гэсэн хэдий ч нийт зөрчлийн хэргийн 98.14  хувийг Цагдаагийн байгууллага, 0.36 хувийг Мэргэжлийн хяналт, 1.5 хувийг нь бусад байгууллагын эрх бүхий албан тушаалтнууд шалган, шийдвэрлэжээ.

Үүнээс дүгнэхэд эрүүгийн хэргийн шүүхэд үүсэх ачаалал бага бөгөөд тодорхой хэмжээний ачаалал үүсэх боловч шинээр орон тоо бий болгох шаардлага гарахгүй. 

Харин тус зохицуулалт нь Зөрчлийн хэргийг хянан шийдвэрлэсэн Эрүүгийн хэргийн давж заалдах шатны шүүхийн шийдвэр шүүхийн эцсийн  шийдвэр байдаг
 бол Захиргааны хэргийн шүүхийн хувьд хяналтын шатны шүүх, хуульд заасан үндэслэл байгаа бол Улсын дээд шүүхийн хяналтын шатны захиргааны хэргийн шүүгчдийн нэгдсэн хуралдаанаар хэлэлцэн шийдвэрлэх боломжтой 
 шатыг бууруулж, зардлыг хэмнэх боломжтой байна. 
Эрүүгийн хэргийн шүүхэд гомдол гаргахад улсын тэмдэгтийн хураамж төлдөггүй бол Захиргааны хэргийн шүүхэд гомдол гаргахад тодорхой хэмжээгээр улсын тэмдэгтийн хураамж төлдөг байна.

Өөрөөр хэлбэл, улсын тэмдэгтийн хураамжийн хэлбэрээр улсын төсөвт төвлөрөх зардал буурах ч зөрчлийн хэргийг шүүхээр хянан шийдвэрлэх ажиллагаанд тулгараад байгаа ялгаатай зарчмыг өөрчлөх, хүн бүр хууль, шүүхийн өмнө эрхт тэгш байх Үндсэн хуулийн зарчмыг гажуудуулсан нөхцөлийг халах эерэг үр дагавартай болно. 

Иймд Аргачлалд заасны дагуу тус зохицуулалт нь үр өгөөжийн хувьд  эерэг үр дүгнэж байна. 
ГУРАВ. ЗӨРЧЛИЙГ ХЯЛБАРШУУЛСАН ЖУРМААР ШИЙДВЭРЛЭХ АЖИЛЛАГААТАЙ ХОЛБООТОЙ ҮҮСЭХ ЗАРДЛЫН ТООЦОО
Зөрчил шалган шийдвэрлэх ажиллагаа нь 
· Ердийн журам; 
· Хялбаршуулсан журам;
· Тусгай ажиллагааны журам гэсэн төрлүүдтэй. 

Хялбаршуулсан журмаар зөрчил шалган шийдвэрлэх ажиллагааны зорилго нь зөрчил шалгах ажиллагааг чирэгдэл, шат дамжлага багатай, богино хугацаанд шийдвэрлэхэд орших ёстой.

2020 оны 9 дүгээр сарын мэдээллээр 1.695.376 зөрчлийн хэргийг хялбаршуулсан журмаар шийдвэрлэснээс 1.615.816 буюу 95 % нь газар дээр нь,  79.560 буюу 5 % нь гомдол, мэдээлийг хялбаршуулсан журмаар тус тус  шийдвэрлэсэн байна.
  

ЗШШТХ-д  зааснаар зөрчлийг хялбаршуулсан журмаар шийдвэрлэх ажиллагаа нь 
1. Газар дээр нь;

2. Гомдол, мэдээллийг шалгаж;

3. Зөрчлийн хэрэг бүртгэлийн ажиллагааны явцад холбогдогч зөрчил үйлдсэнээ сайн дураараа хүлээн зөвшөөрсөн бөгөөд зөрчил үйлдсэн нь тогтоогдож байгаа бол
 гэсэн 3 хэлбэртэй байна.

Өөрөөр хэлбэл, зөрчлийн хэрэг нээхгүйгээр (газар дээр нь, эсхүл гомдол, мэдээдлийг шалгах ажиллагааны дагуу), эсхүл зөрчлийн хэрэг бүртгэлийн ажиллагааны явцад холбогдогч зөрчил үйлдсэнээ сайн дураараа хүлээн зөвшөөрсөн бөгөөд хохирол нь нотлох баримтаар тогтоогдож нөхцөлд хялбаршуулсан журмаар шийдвэрлэхээр байна.

ЗШШТХ-ийн 6.6 дугаар зүйлийн 1 дэх хэсгээр газар дээр нь хялбаршуулсан журмаар шийдвэрлэх үндэслэлийг зааж, харин 2 дахь хэсгээр гомдол, мэдээллийг шалгах явцад үйлдсэн зөрчил нь нотлох баримтаар батлагдсан бөгөөд холбогдогч  зөрчил үйлдсэнээ хүлээн зөвшөөрч хялбаршуулсан журмаар шийдвэрлүүлэх хүсэлт гаргасан нөхцөлд хялбаршуулсан журмаар шийдвэрлэхээр ялган зохицуулсан  байна. 

Энэ нь тодорхой зардлыг гаргаж зөрчлийн хэрэг бүртгэлтийн ажиллагаа хийсэн боловч хялбаршуулсан журмаар шийдвэрлэх боломжийг олгож, улмаар холбогдох зардлаас чөлөөлөгдөж байгаа байдлыг арилгах боломж бүрдэж байна.
Хялбаршуулсан журмаар нэгж зөрчлийн хэргийг хянан шийдвэрлэхэд гарах зардлыг тул аргачлалын  дагуу  ДАВТАМЖИЙН ТОО -  1.695.376 буюу 1.700.000 гэж тооцлоо.
Үйл ажиллагаа тус бүрт зарцуулах хугацааг тооцохдоо төрийн байгууллагад хийгддэг адил төстэй үйлчилгээг судалж, холбогдох мэргэжилтнүүдийн ажилбарт шаардагдах хугацаан дээр үндэслэн тэдгээрийн гүйцэтгэх хугацааг тодорхойлон тооцлоо.

Хүснэгт
	Мэдээлэх үүрэг
	Агуулга
	Стандарт үйл ажиллагаа
	Зарцуулах     хугацаа

	Зөрчлийн хэргийг хялбаршуулсан журмаар хянан шийдвэрлэхтэй холбоотой хийгдэх ажиллагаа
	Хэргийг баримтжуулах 
	Баримтыг нягтлах 
	10 минут 

	
	

	
	
	Шийтгэлийн хуудас бөглөх 
	    5 минут 

	
	Зөрчил үйлдсэн этгээдэд нотолгоо болон шийдвэр танилцуулах 
	Зөрчил үйлдэгчид танилцуулах 
	     3 минут 

	
	
	Баримтжуулах 
	     5 минут 

	Нийт 
	    23 минут 


Шаардагдах ажлын цагийг Хөдөлмөрийн тухай хуульд тусгагдсан ажиллах цагийн горимтой харьцуулан авч үзнэ. 
Ингэхдээ нэг жилд ажиллах өдөр, цаг, минут гэсэн хэмжигдэхүүнд тулгуурлана.

· 1 жил = ажлын 200
 өдөр 

· 1 өдөр = ажлын 8 цаг /хөдөлмөрийн хуулийн дагуу/

· 1 цаг = ажлын 60 минут

· Жилд 200 ажлын өдөр буюу /200 х 8/ 1600 ажлын цаг буюу /1600 х 60/ 96000 минут ажиллана.

Ийнхүү үйл ажиллагаа тус бүрт зарцуулах хугацааг нэгтгэн шаардагдах нийт ажлын цагийг гаргаж уг ажлын цагт ажиллах хүний нөөцийн хэрэгцээг дараахь байдлаар гаргалаа.

Хүснэгт
	Нэгж 


	Хүний нөөцийн хэрэгцээ
	Жилд шаардагдах ажлын цаг/мин
	Ажлын ачаалал
/нэгж ЭБАТ/

	Эрх бүхий албан тушаалтан 
	23*1.700.000
	39.100.000
	          0.01 


39.100.000мин/60 мин=652 цаг/ ажлын 8 цаг= 81,5 өдөр

Тус чиг үүргийг гүйцэтгэхэд 652 цагийн ачаалал үүсч байгаа бөгөөд энэ нь нийт 10.000 эрх бүхий албан тушаалтны хувьд тухайн ажлыг хийж гүйцэтгэхэд 0.01 хувийн ачаалал үүсгэж байна. Өөрөөр хэлбэл уг ажлыг хариуцсан орон тоо гаргах шаардлагагүй бөгөөд одоо ажиллаж байгаа албан хаагчаар хариуцан гүйцэтгүүлэх боломжтой байна.  

Иймд энэхүү үүргийг гүйцэтгэхэд шинээр хүний нөөцийн хэрэгцээ шаардлага бий болохгүй гэдэг нь тодорхой байна.
ДӨРӨВ. ПРОКУРОРЫН ХЯНАЛТЫН ХҮРЭЭНД ҮҮСЭХ ЗАРДАЛ

Цагдаагийн ерөнхий газраас ирүүлсэн судалгаанаас үзэхэд шийдвэрлэсэн зөрчлийн 908162 буюу 94,5 хувьд торгуулийн арга хэмжээ авсан бөгөөд 36936 буюу 3,8 хувьд нь тээврийн хэрэгсэл жолоодох эрхийг хасч, 15603 буюу 1,6 хувьд баривчлах шийтгэл оногдуулсан байна. 

Цагдаагийн байгууллагаас шийдвэрлэсэн нийт зөрчлийн хэдэн хувьд нь Зөрчил шалган шийдвэрлэх тухай хуулийн төсөлд заасан 7 төрлийн зөвшөөрөл авах боломжтой талаар холбогдох албан тушаалтантай ярилцаж тохиолдлын тоог  тогтоосон болно. 

Үүний дагуу дээрх тоон статистик мэдээг харгалзаж нийт захиргааны зөрчлийн 5 хувьд буюу 48885 зөрчлийг шалган шийдвэрлэхэд прокуророос зөвшөөрөл авах боломжтой гэж тохиолдлын тоог тодорхойлов. 

Прокурор зөвшөөрөл олгохын тулд дараахь ажиллагааг, доор дурдсан хугацаагаар гүйцэтгэнэ гэж үзэж зөвшөөрөл олгох нэг ажиллагаанд шаардагдах хугацааг гаргасан болно.

 Уг ажиллагааг гаргахдаа төрийн байгууллагын албан хэрэг хөтлөлтийн журмыг удирдлага болгосон болно.  

	Төрийн байгууллага
	Хэрэгжүүлэх чиг үүрэг
	Хийгдэх ажиллагаа
	Зарцуулах хугацаа

	Прокурорын байгууллага
	Зөрчил шалган шийдвэрлэх тухай хуулийн төслийн 4.3.1, 4.4.1, 4.5.1, 4.6.1, 4.7.1, 5.3.1, 5.6.1-д заасан зөрчил шалган шийдвэрлэх болон эрх хязгаарлах арга хэмжээг хэрэгжүүлэхэд эрх бүхий байгууллагад зөвшөөрөл олгох
	Эрх бүхий байгууллагаас ирүүлсэн албан бичгийг хүлээж авах.
	5 минут

	
	
	Дээрх албан бичгийг удирдах албан тушаалтанд шилжүүлэх
	5 минут

	
	
	Удирдах албан тушаалтан албан бичгийг прокурорт шилжүүлэх
	5 минут

	
	
	Прокурор хүсэлтийн үндэслэлийг хянах
	30 минут

	
	
	Зөвшөөрөл олгох эсэхийг шийдвэрлэсэн албан бичгийг боловсруулах
	20 минут

	
	
	Боловсруулсан албан бичгийг удирдах албан тушаалтнаар хянуулах
	10 минут

	
	
	Албан бичгийг албажуулах 
	10 минут

	
	
	Албан бичгийг хүсэлт ирүүлсэн байгууллагад хүргүүлэх
	5 минут


Нэг тохиодлыг шийдвэрлэхийн тулд 90 минутын хугацааг зарцуулдаг гэсэн тоог гаргасан болно. 

90 минут х 48885 тохиолдолд = 4399620 минут

Хүний нөөцийн хэрэгцээ = 4399620 минут / 60 = 73327 цаг

Хүний нөөцийн хэрэгцээ = 73327 цаг / 8 ажлын цаг = 9166 ажлын өдөр

Хүний нөөцийн хэрэгцээ = 9166 ажлын өдөр / 200 нэг жилийн ажлын өдөр

45,8 хүн шаардлагатай

Ийнхүү гаргасан нийт шаардагдах ажлын цагийг Хөдөлмөрийн тухай хуульд заасан ажиллах цагийн горимтой буюу нэг өдөрт 8 цаг ажиллах цагтай харьцуулж, хэдэн ажлын өдөр шаардлагатайг, дээрх ажлын өдрийн нэг жилийн ажлын хоног болох 200 өдөрт хувааж уг чиг үүргийг гүйцэтгэх шаардлагатай хүний нөөцийн хэрэгцээг 45,8 хүн шаардлагатай байна гэж тодорхойлсон болно. 

Прокурор зөвшөөрөл олгодог бол нөгөө талаас Зөрчлийн тухай хууль болон бусад холбогдох хууль тогтоомжийн дагуу зөрчлийг шалган шийдвэрлэх ажиллагаа явуулах эрх бүхий байгууллагуудын зүгээс прокуророос зөвшөөрөл авах чиг үүрэг нэмэгдэж байгааг мөн зардлыг тооцоолов.

 Ийнхүү тооцоолохдоо улсын хэмжээнд үйлдэгдэж байгаа нийт зөрчлийн 97-98 хувийг шийдвэрлэж байгаа цагдаагийн байгууллагад үүсэх зардлыг тооцоолох замаар гаргасан болно. 

Зөвшөөрөл авах байгууллага дараахь ажиллагааг, доор дурдсан хугацаанд гүйцэтгэнэ гэж тооцоолов.
	Зөрчил шалган шийдвэрлэх тухай хуулийн 1.8.5.1-1.8.5.26-д заасан байгууллагуудыг төлөөлүүлэн нийт захиргааны зөрчлийн 97-98 хувийг шийдвэрлэдэг цагдаагийн байгууллага
	Зөрчил шалган шийдвэрлэх тухай хуулийн төслийн 4.3.1, 4.4.1, 4.5.1, 4.6.1, 4.7.1, 5.3.1, 5.6.1-д заасан зөрчил шалган шийдвэрлэх болон эрх хязгаарлах арга хэмжээг хэрэгжүүлэхэд Прокуророос зөвшөөрөл авах
	Зөрчил шалган шийдвэрлэх болон эрх хязгаарлах арга хэмжээг хэрэгжүүлэх шаардлагатай талаар үндэслэл бүхий албан бичиг боловсруулах
	30 минут

	
	
	Албан бичгийг удирдах албан тушаалтнаар хянуулах
	10 минут

	
	
	Албан бичгийг албажуулах /алдааг засах, холбогдох материалыг хавсаргах зэрэг багтсан/
	10 минут

	
	
	Албан бичгийг Прокурорын байгууллагаруу илгээх
	5 минут

	
	
	Прокурорын байгууллагаас ирүүлсэн хүсэлтийг хэрхэн шийдвэрлэсэн талаар албан бичгийг хүлээж авах, танилцах
	5 минут

	Нэг тохиолдолд шаардагдах нийт хугацаа
	60 минут


 Нэг тохиодлыг шийдвэрлэхийн тулд 60 минутын хугацааг зарцуулдаг гэсэн тоог гаргасан болно. 

Тохиолдлын тоог Цагдаагийн ерөнхий газрын сүүлийн 3 жилийн дундаж үзүүлэлтээс нийт зөрчлийн 5 хувьд нь зөвшөөрөл авах магадлалтай гэж үзэж 48035 гэсэн тоог гаргасан болно. 

60 минут х 48035 тохиолдолд = 2882100 минут

Хүний нөөцийн хэрэгцээ = 2882100 минут / 60 = 48035 цаг

Хүний нөөцийн хэрэгцээ = 48035 цаг / 8 ажлын цаг = 6004 ажлын өдөр

Хүний нөөцийн хэрэгцээ = 6004 ажлын өдөр / 200 нэг жилийн ажлын өдөр

30 хүн шаардлагатай

Зардлын тооцоог хүний нөөцийн, материаллаг, бусад гэсэн зардлын бүрэлдэхүүн хэсгүүдэд хувааж, тэдгээрийн нийлбэрийг гаргасны үндсэн дээр тодорхойлоно. 

Өмнөх үе шатанд гаргасан ажиллах шаардлагатай хүний нөөцөд зардлын бусад бүрдлүүдээс оногдох хэсгүүдийн нийлбэрээр уг зардал тооцогдох юм. 
Аргачлалд заасны дагуу албан ёсны эх сурвалжаас авсан тоо баримтыг эх сурвалж болгохоор заасан тул санхүү, төсвийн асуудал эрхэлсэн төрийн захиргааны төв байгууллагаас нэг албан хаагчид ногдох хүний нөөцийн хувьсах зардал болон материаллаг зардлын талаарх мэдээллийг авах шаардлагатай бөгөөд Сангийн яамнаас нэгдсэн байдлаар гаргасан тоон байхгүй талаар мэдэгдсэн болно. Сангийн яам нь Төсвийг тооцоолохдоо тухайн байгууллагын чиг үүргийн онцлог, одоо байрлаж байгаа байрны байдал зэргээс хамааран байгууллага, байгууллагад харилцан адилгүй байдаг талаар мэдээлсэн болно.  

Мөн энэ талаар Засгийн газрын “Зардлын норматив, нийтлэг жишиг батлах тухай” 120 дугаар тогтоолоор “Орон нутагт оршин суугаа 1000 хүнд ногдох удирдлагын хувьсах зардлын жишиг нормативыг Улаанбаатар хот 3300 төгрөг”-өөр тогтоосон боловч энэ нь 13 жилийн өмнө батлагдсан тул жишиг болгон ашиглах боломжгүй байна. 

Дээрх тогтоолын дагуу төрийн албан хаагчийн өрөө талбайн хэмжээ, тавилга хэрэгслийн нийтлэг жишгийг тогтоож өгсөн нь төрийн албан хаагчтай холбогдон гарах “материаллаг зардал”-ыг тооцоолоход ашиглаж болохоор байна. 
Иймд нэг албан хаагчид оногдох материаллаг зардлыг тооцоолоход зардал тооцогдож байгаа байгууллагын санхүүгээс төсөв төлөвлөхөд ашигладаг норм, нормативыг харгалзан үзэх болно. 
А.Прокурорын байгууллага

Хүний нөөцийн зардал: “Прокурорын  албан тушаалын цалингийн хэмжээг шинэчлэн тогтоох тухай”  Монгол Улсын Их Хурлын 2016 оны 11 дүгээр сарын 10-ны өдрийн 65 дугаар тогтоолын хавсралтаар Прокурорын албан тушаалын цалингийн хэмжээг тогтоосон бөгөөд үүнд зааснаар Сум дундын прокурорын газрын хяналтын прокуророос Улсын ерөнхий прокурор хүртэл нэг сарын үндсэн цалин нь 1730000 – 2211000 байхаар заасан байна. 
Хүний нөөцийн зардалд үндсэн цалингаас гадна бусад нэмэгдэл, төрөөс олгодог урамшуулал зэргийг оруулан тооцохоор аргачлалд заасан тул хүний нөөцийн дундаж зардлыг нэг сарын 2.000.000 /хоёр сая төгрөг/ байхаар тооцоолов. 

46 прокурор х 2.000.000 = 92.000.000  төгрөг

92.000.000 х 12 сар = 1.104.000.000 төгрөг

Материаллаг зардал: Засгийн газрын 2002 оны 120 дугаар тогтоолын 1 дүгээр хавсралтын Дөрөвт:

“Дөрөв. Дэс түшмэл     /түүнтэй адилтгах албан тушаалтан/

  Тавилга, хэрэгслийн төрөл                                      Тоо хэмжээ

 

1. Хувцасны өлгүүр (шүүгээ)                                                1

2. Шалны дэвсгэр                                                                  1

3. Бичгийн ширээ                                                                   1                                       

4. Бичгийн ширээний                                                             1                            

5. Компьютер (иж бүрдэл)                                                     1

6. Телефон утас                                                                     1                                                

7. Тооны машин                                                                     1                                        

8. Сэтгүүлийн ширээ (утасны тавиур)                                  1

9. Компьтер                                                                             1                         

10. Бичиг хэрэг хадгалах шүүгээ                                           1     

Нэг дэс түшмэлд ногдох албан ажлын өрөөний талбай дунджаар 8 ам метр байна. Хэд хэдэн ажилтан нэг өрөөнд суудаг бол дундаа ашиглах телефон утас, нэгдсэн холболт бүхий принтер, хувцасны өлгүүртэй байна.” гэж заасныг материаллаг зардлын тооцоог гаргахад ашиглана. 

Бусад зардал: Хуулийн төслөөс бусад /нэмэлт/ зардал шаардсан зүйл байхгүй байна. 

Б. Цагдаагийн  байгууллага
Хүний нөөцийн зардал: өмнөх тооцоогоор Цагдаагийн газарт 30 орон тоо нэмэгдэх шаардлагатай гэж гарсан бөгөөд цагдаагийн албан хаагч нь төрийн тусгай албан хаагч болохын хувьд Засгийн газрын 2014 оны 332 дугаар тогтооолоор үндсэн цалингийн хэмжээг тогтоосон байна.
 
Уг тогтоолын 3 дугаар хавсралтаар Төрийн тусгай албан тушаалын цалингийн сүлжээг 5 шатлалтай ТТ1- ТТ18 хүртэл албан тушаалын зэрэглэлтэй байхаар зааж хамгийн багадаа 368.969 – 879.740 төгрөгний хооронд сарын үндсэн цалин байхаар заасан байна. Эдгээрийг дундажлан нэг албан хаагчийн хүний нөөцийн зардлыг 500.000 төгрөг байхаар тооцоолов.

30 цагдаагийн албан хаагч х 500.000 = 15.000.000 төгрөг

 15.000.000 х 12 сар = 180.000.000 төгрөг

Материаллаг зардал: зардлын уг бүрэлдэхүүн хэсгийн тухайд прокурорын байгууллагатай ижил юм. 

Бусад зардал: Хуулийн төслөөс бусад /нэмэлт/ зардал шаардсан зүйл байхгүй байна. 

Нийт дүнг тооцоолох бөгөөд хүний нөөцийн зардал, материаллаг зардал, бусад зардлын нийлбэрээр нийт зардлыг тооцон гаргана.  

Хувилбарыг нягталж, хялбарчлах боломжийг шалгаж, үр дүнг танилцуулах ажлыг энэхүү үе шатанд хийж гүйцэтгэдэг. Өөрөөр хэлбэл, төсвийн зардлыг багасгах боломж бий эсэх, зохицуулалтын өөр хувилбар байгаа эсэх, ачаалал бууруулах боломжтой эсэхийг тогтоодог.
Прокуророос зөвшөөрөл авдаг болсоноор хуулийн төслийн хүрээнд нийт 42 хүний нөөц хэрэгцээтэй гэсэн тооцоолол гарсан болно. Иймд уг ажиллагаанд зарцуулах хугацааг багасгах үүднээс зөвшөөрөл авах ажиллагааг цахим хэлбэрт шилжүүлэх нь зардлыг хамгийн багадаа 50 -70 хувь хүртэл бууруулах боломжтой гэж үзэж байна. 
 Иймд энэ чиглэлд улсын төсвөөс нэмэлт зардал гаргахгүй зохион байгуулалт хийж болохоор байна.
-------оОо-------
АШИГЛАСАН МАТЕРИАЛЫН ЖАГСААЛТ

1. Улсын Ерөнхий Прокурорын газрын болон Цагдаагийн ерөнхий газрын мэдээлэл. 2020 он;
2. Шүүхийн статистик мэдээлэл. 2019 он. 
3. Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төсөл ХЗДХЯ-2020 он;
4. Зөрчил шалган шийдвэрлэх тухай хуульд нэмэлт, өөрялөлт оруулах тухай хуулийн төслийн үзэл баримтлал, танилцуулга. 2020 он. ХЗДХЯ;
5. Зөрчил шалган шийдвэрлэх тухай хуулийн хэрэгжилтийн үр дагаварт хийсэн үнэлгээ. ХЗДХЯ. 2020 он;
6. Зөрчил болон Зөрчил шалган шийдвэрлэх тухай хуульд хийсэн дүн шинжилгээ” судалгааны тайлан. УИХ-ын ХЗБХ, ННФ-2020 он.
7.  “Зөрчлийн тухай хуулийн шинэчлэл.” Хэлэлцүүлэг- ХЗДХЯ, УЕПГ, ЦЕГ-ын илтгэлийн материал. 2020 он.

8. Хөдөлмөрийн тухай хууль.
9. Монгол Улсын Их Хурлын 2016 оны 65 дугаар тогтоол.
10. Монгол Улсын Засгийн газрын 2016 оны 59 дүгээр тогтоолын 4-р хавсралт. 

11. Монгол Улсын Засгийн газрын 2014 оны 332 дугаар тогтоол. 

-------оОо-------
� УИХ-ын гишүүн Ж.Ганбаатарын санаачилсан хуулийн төсөл,


� Зардлын тооцоог хийх аргачлалын 2.3, 4.3 дахь зохицуулалт.


� Зардлын тооцоог хийх аргачлалын 2.4.4, 4.4 дэх зохицуулалт.


� Зардлын тооцоог хийх аргачлалын 4.4.3.1 дэх зохицуулалт.


� Зардлын тооцоог хийх аргачлалын 2.1, 4.1 дэх зохицуулалт.


� � HYPERLINK "http://www.legalinfo.mn.Сүүлчийн" �www.legalinfo.mn.Сүүлчийн� нэвтрэлт.2020 оны 11 дүгээр сарын 24-ний өдөр. 


� Хөдөлмөрийн хөлсний доод хэмжээг 2020 оны 1 дүгээр сард 420.000 төгрөгөөр тогтоосон. 


� � HYPERLINK "http://www.legalinfo.mn" �www.legalinfo.mn�.


� Зөрчил шалган шийдвэрлэх тухай хуулийн 1.8 дугаар зүйлийн 7, 8 дахь хэсэг. 


� Зөрчил шалган шийдвэрлэх тухай хуулийн 7.6 дугаар зүйл. 


� Энэхүү тоонд эрүүгийн хэргийн анхан шатны шүүхүүд харьяаллын дагуу хянан шийдвэрлэсэн зөрчлийн хэргээс гадна Иргэний болон Захиргааны хэргийн шүүхээс Зөрчил шалган шийдвэрлэх тухай хуулийн 1.8 дугаар зүйлийн 8-д заасны дагуу хянан шийдвэрлэсэн зөрчлийн тоо хамаарч байгаа болно.


� Монгол Улсын шүүхийн 2018 оны шүүн таслан ажиллагааны тайлан. �HYPERLINK "http://www.judinstitute.mn-"�www.judinstitute.mn-� цахим хуудас. 


� Монгол Улсын шүүхийн 2018 оны шүүн таслан ажиллагааны тайлан. �HYPERLINK "http://www.judinstitute.mn-"�www.judinstitute.mn-� цахим хуудас.


� Зөрчил шалган шийдвэрлэх тухай хуулийн 7.6 дугаар зүйл. 


� Улсын Ерөнхий Прокурорын газрын мэдээлэл. 2019 он


� Зөрчил шалган шийдвэрлэх тухай хуулийн 8.2 дугаар зүйлийн 8 дахь хэсэг. 


� Захиргааны хэрэг шүүхэд хянан шийдвэрлэх тухай хуулийн 128 дугаар зүйл. 


� “Эрх бүхий этгээдийн шийдвэрийг хянуулахаар гаргасан гомдол болон анхан, давж заалдах шатны шүүхийн шийдвэр, магадлалд давж заалдах болон хяналтын журмаар гомдол гаргахад улсын тэмдэгтийн хураамж төлнө.” Захиргааны хэрэг шүүхэд хянан шийдвэрлэх тухай хуулийн 48 дугаар зүйийн 48.3 дахь хэсэг. 


� Улсын Ерөнхий Прокурорын газрын мэдээлэл. 2020 он


� Зөрчил шалган шийдвэрлэх тухай хуулийн 6.6 дугаар зүйлийн 1 дэх хэсэг. 


� Зөрчил шалган шийдвэрлэх тухай хуулийн 6.1 дүгээр зүйлийн 2.3 дахь заалт 


� Зөрчил шалган шийдвэрлэх тухай хуулийн 6.6 дугаар зүйлийн 2 дахь хэсэг.


� Хуанлийн 365 хоногоос хөдөлмөрийн хуулинд заасан нийтээр амрах байрын өдөр, ээлжийн амралт, хагас бүтэн сайн өдөр зэргийг хасаж бодитой ажиллах өдрийг тооцно.

